
Chedanagarakshetram Deva Panchaka Stotram

ಛೇದಾನಗರಕ್ಷೇತ್ರಂ ದೇವಪಂಚಕಸ್ತೋತ್ರಂ

ಸುಬ್ರಹ್ಮಣ್ಯಕ್ಷೇತ್ರಂ ನವ್ಯಂ ನಾನೋಪದೇವಸಂಜುಷ್ಠಂ .

ಬಹುತಲಸೌಧಸ್ಯೋಪರಿ ಕಲ್ಪಿತಮಾಭಾತಿ ಶಿಲ್ಪಸರ್ವಸ್ವಂ .. 1..

ಅಷ್ಟೋತ್ತರಶತಸಂಖ್ಯೈಃ ಸೋಪಾನೇನಯತ್ರ ಸನ್ನಿಧೇಮ್ರ್ಮಾರ್ಗಃ .
ಪಾರ್ಶ್ವದ್ವಯೇಽಪಿಯಸ್ಯ ಪ್ರಕಾಶತೇಽನಲ್ಪಶಿಲ್ಪಸೌಂದರ್ಯಂ .. 2..

ಆರೋಹಣಾವರೋಹಣಮಾರ್ಗೋಽಯಂ ಭಕ್ತಸಂಖಸಂಕೀರ್ಣಃ .
ಸುವ್ಯಕ್ತಂ ನಾಗರಿಕಶ್ರದ್ಧಾಭಕ್ತೀಸ್ಫುಟಂ ಪ್ರಕಾಶಯತಿ .. 3..

ವೃತ್ಯರ್ಥಂ ಯತಮಾನಾಃ ಭೌತಿಕವಿಷಯೇಷು ಸಂತತಂ ಸಕ್ತಃ .
ಮಾನಸಮೂರ್ಜಂ ಶಾಂತಿಂ ಚಿನ್ವಂತಿ ಜನಾ ದಿನೇ ದಿನೇ ಯತ್ರ .. 4..
ಸಾಯಂ ಪ್ರಾತಶ್ಚೈತತ್ ಕ್ಷೇತ್ರಂ ಸವಿಶೇಷಪಾವನಂ ಭವತಿ .

ಅಭಿಷೇಕೈರಾರತಿಭಿರ್ವೈದಿಕಘೋಷೈಸ್ತಥೈವ ಪೂಜಾಭಿಃ .. 5..
ಪ್ರವಹತಿ ಭಕ್ತಗಲೇಭ್ಯೋ ನಿರ್ಗಲಿತಾ ನಾಮವೈಖರೀಗಂಗಾ .

ಯತ್ರ ಸ್ನಾತ್ವಾ ಶ್ರೋತ್ರಂ ನೃಣಾಂಚ ಚಿತ್ತಂ ಪಾವಿತಂ ಭವತಿ .. 6..

ನಾರಾಯಣೀಯಗೀತಾಭಾಗವತಾದೀನಿ ಸೂಕ್ತಿರತ್ನಾನಿ .

ಪಾರಾಯಣಪ್ರಭಾಷಣಗೋಚರತಾಂ ಯಾಂತಿ ಭೂರಿಶೋ ಯತ್ರ .. 7..
ಕ್ಷೇತ್ರಾಂಕಣೇ ವಿಶಾಲೇ ಪ್ರಾದಕ್ಷಿಣ್ಯಂ ವಿಧಾಯ ಭಕ್ತಜನಾಃ .
ನಾನೋಪದೇವದರ್ಶನಪುಣ್ಯಂ ಸಂಪಾದಯಂತಿ ಸಾನಂದಂ .. 8..

ರಮಣೀಯಚಂದ್ರಶಾಲಾಕಲ್ಪೇಽತ್ರ ಸಮಾಗತೈಹ್ರ್ಮದಯವದ್ಭಿಃ .
ಪರಿತೋ ನಗರೀ ಲಕ್ಷ್ಮೀದ್ರ್ದಶ್ಯಾ ಕ್ಷೇತ್ರಸ್ಯ ಮೌಕ್ತಿಕೀಮಾಲಾ .. 9..

ಛೇದಾನಗರೀದೇವ್ಯಾಃ ಫಾಲತಲೇ ಭಾಸಮಾನಮಮಲತರಂ .

ಸುಂದರಸಿಂದೂರಮಯಂ ತಿಲಕಮಿದಂ ದೇವಮಂದಿರಂ ಜಯತಿ .. 10..

ತದಿದಂ ಪಂಚಕಂತರ್ವಿಕಸದ್ಭಕ್ತ್ಯಾದರಧೃದಯೇನ .

ಸಂಸ್ತೂಯತೇ ಮಯಾ, ತದ್ ದದಾತು ಮಹ್ರಂ ಸದಾ ಮನಃಶಾಂತಿಂ .. 11..

ಸ್ಕಂದಃ -
ಸುರಭಿಲಕರ್ಪೂರಮಹಾನೀರಾಜನನಿತ್ಯತೃಪ್ತನಿಖಿಲಗುರೋ .

ಆರ್ತತ್ರಾಣಪರಾಯಣ,ಭವಂತಮೀಡೇ ದಯಾಮಯಂ ದೇವಂ .. 12..

ಜಯ ಜಯ ತಾರಕವೈರಿನ್! ಶಕ್ತಿಧರ, ಕ್ರೌಂಚದಾರಣ,ಸ್ವಾಮಿನ್ .

ಸುಂದರಮಯೂರವಾಹನ,ದಯಾನಿಧೇ ಪಾಹಿ ನಿತ್ಯದಾಸಾನ್ ನಃ .. 13..
ಹರ ಹರ ಹರ ಹರ ನಂದನ!ಸಿಂದೂರಾಕ್ತಸುಂದರಾಂಗ,ವಿಭೋ .

ಭಕ್ತಾಭೀಷ್ಟವಿಧಾಯಕ,ನೌಮಿ ತ್ವಾಂ ದೇವ!ದೇವಸೇನಾನ್ಯಂ .. 14..

ಭಕ್ತಪ್ರಿಯ,ಭಗವಂಸ್ತ್ವಂ ಭಜಾಮಿ ವಾಂಛನ್ ಸದಾ ಮನಃಶಾಂತಿಂ .

ವಿಪದಸ್ತ್ರಾಯಸ್ವ ವಿಭೋ ದಯಃನಿಧೇ ಪಾಹಿ ನಿತ್ಯದಾಸಾನ್ ನಃ .. 15..
ಗುರುವಾಯುಪುರೇಶಃ -
ಛೇದಾನಗರನಿವಾಸಿನ್! ಗುರುವಾಯುಪುರೇಶ ಸಚ್ಚಿದಾನಂದ!

ಮಂದಸ್ಮಿತಾರ್ದ್ರವದನಂ ಕೃಷ್ಣಂ ತ್ವಾಮನ್ವಹಂ ವಂದೇ .. 16..

ತೈಲಭಿಷೇಚನಾದ್ಯೈಃ ಕೇರಲಪೂಜಾಕ್ರಮೈಃ ಸಮಾರಾದ್ಧಂ .

ಅಸ್ಮಾಕಮಿಷ್ಟದೇವಂ ಛೇದಾನಗರಸ್ಥಿತಂ ಭಜೇ ಕೃಷ್ಣಂ .. 17..

ಪ್ರತ್ಯಹಮುಷಸಿ ಹರೇ ತ್ವಾಂ ತೈಲಕ್ಷೀರಾದಿನಾಭಿಷಿಕ್ತತನುಂ .

ವ್ಯಂಜಿತಕಿಶೋರಭಾವಂ ಧ್ಯಾಯಾಮಿ ವಿಭೋ,ಪ್ರಸೀದ ಮಯಿ ನಿತ್ಯನ್ .. 18..

ಛೇದಾನಗರೀಸಂಸ್ಥಂ ಗುರುವಾಯುಪುರೀಪತಿಂ ದಯಾಸಿಂಧುಂ .

ಹಂತ ಭಜಂತೋ ವಯಮಿಹ ಶಾಂತಿಂ ವಿಂದೇಮಮಾನಸೀಂ ನಿತ್ಯಂ .. 19..

ಧರ್ಮಶಾಸ್ತಾ -
ಶಬರಿಗಿರೀಶ್ವರ, ಶಾಂತಂ ಛೇದಾನಗರೇ ಕೃತಾಧಿವಾಸಂ ತ್ವಾಂ .

ಭಕ್ತಜನೈರಾರಾದ್ಧಂ ಪಶ್ಯಾಮಿ ಭಜಾಮಿ ಧನ್ಯಧನ್ಯೋಽಸ್ಮಿ .. 20..
ಶರಣಂ ಶರಣಂಯಾಮಸ್ತಾವಕಪಾದಾಂಬುಜಂ ದಯಾಸಿಂಧೋ!
ಜೀವಿತಮಸ್ತು ಮಮ ತ್ವದ್ದಾಸ್ಯಮಯಂ ಧರ್ಮಕರ್ಮಸಂಪೂರ್ಣಂ .. 21..

ತ್ವದ್ದಾಸೇ ಮಯಿ ಕರುಣಾಂ ಧೇಹಿ ವಿಧೇಹಿ ಸ್ಥಿರಾಂ ಮನಃಶಾಂತಿಂ .

ನಿರ್ಮಯಮಸ್ತು ಮನಸ್ತ್ವಯಿ ವಿಶ್ರಾಂತಂ ಸಚ್ಚಿದಾನಂತೇ .. 22..

ದೇವೀ -

ದೇವಿ!ಮಹಾಕಾಲಿ!ಮಹಾಲಕ್ಷ್ಮೀಮಹಾಶಾರದಾಂಬಿಕೇ ಗೌರೀ .

ಶಕಿಂತ ಸಂಪದಮೇವ ಚ ವಿದ್ಯಾಂ ನೋ ದೇಹಿ ಪಾಹಿ ನೋ ವಿಪದಃ .. 23..
ಶಕ್ತಿಸ್ವರೂಪಿಣಿ, ಶಿವೇ,ಭುಕ್ತೇರ್ಮುಕ್ತೇಶ್ಚ ಸಾಧಿಕೇ,ದೇವಿ!

ತ್ವತ್ಪದನಲಿನದ್ವಂದ್ವೇ ಪತಾಮಿ ಭಕ್ತ್ಯಾಃ ಪ್ರಸೀದ ಮಯಿ ನಿತ್ಯಂ .. 24..

ಸಿಂದೂರತಿಲಕಸುಂದರಫಲಾಂ ಕಾರುಣ್ಯವರ್ಷಿನಯನಾಂತಾಂ .

ಮಂದಸ್ಮಿತಾರ್ದ್ರವದನಾಂ ಧ್ಯಾಯಾಮಿ ತ್ವಾಂ ಮಹೇಶ್ವರೀಂ ಮಾಯಾಂ .. 25..

ವಿಘ್ನೇಶಃ -
ಭಗವನ್, ಗಣನಾಥ,ವಿಭೋ,ಛೇದಾನಗರೇ ಕೃತಾಧಿವಾಸಂ ತ್ವಾಂ .

ವಿಘ್ನವಿದಾರಣದಕ್ಷಂ ನೌಮಿ ಭವಂತಂ ಪ್ರಸೀದ ಮಯಿ ದಾಸೇ .. 26..

ಶಿವಶಕ್ತಿತತ್ವಮೇಕಂ ಪ್ರತ್ಯೂಹವ್ಯೂಹನಾಶಕಂ ದೇವಂ .

ಸಿದ್ಧಿವಿನಾಯಕ,ವಂದೇ ಬುದ್ಧಿವಿಕಾಸಪ್ರದಂ ಮಹಾಕಾಯಂ .

ತುಂದಾಮರ್ಶಕಶುಂಡಂ ಭವಂತಮೀಶಂ ಪ್ರಸನ್ನವದನಾಬ್ಜಂ .. 28..

